
2 Pita

Pitaa Yisasiene vaiyatete huno tuelufua (12)
anagapi maineanagino haenagaa kosuna leteno

mani avona kae-malene. Yisasia faliteno hetino
ikapinaga haitegeno Pitaa teti vania (31) kafu

agava maineno 2 Pita kea kae-malene. Nagoa
Yisasina amakua aminaya veamoya tusia kana
ya aliya nemaiya yafene huno mani avona kaeno
amamine.

1 Nagaya Saimoni Pitana Yisasi Kalaisi Aposolo
kano mainoanagina agai aliya kano mainena
mani kea kaena nelamamue. Tagu tamema
aligati-mainea kanoa, Yisasi Kalaisia, Anumaya
Kotitia, fatago huno maineleti lamakaya
tagaiene nago augafa kava hutama havitama
lamakupi maletama tamametiti hisaya yana
tamamineanagitama tamakua aminayafene

huna mani avona kaena nelamamue.
2 Menia tamakaya Anumaya Kotifeene Anu-

mayatimona Yisasifeene kanaleya hutama hav-
imainae.  Nagoene havisageno tamaipamoa
falu lamahaisia yaene kayone hisaya yamaaene
tusiya huno tamamisie.

Anumaya Kotia tagaila huyogino Nagaini
veane mainae. huno hulatene.

3 Anumaya Kotia tokiya hale yamaaletiene
agaia kanale kava humainea yatetiene tagayama
agaitega visunafene huno kea hu-maineanagita
ago neuta agaifena nehavune. Ago havunafe
agaia tokiyaleti mukia lahaimuma alita maisuna

yaene agaiama haiya auava kavama huta vaiye-
suna yaene ago lamine.

4 Ani yateti tusiya huno hu lokiya vai-malenea
kea ago tamigeta ani keleti tamakaya age lama-
hayema hu-mainaya yamoa ma mopale kasalino
haviya hu-lavisia yana, neataletama Anumaya
Kotina agaia haimuaene aepaaene aligahae.

> Ani yafe tamakaya tamaya mukiki hutama
Yisasifena havitama tamakupi maletama

tamametitima hanesiana kanale auava kavala
hiho. Kanale auava yama hanesiana Anumaya

Kotina agelama hutama ageho.

6 Agelama hutama agesayana tamaku tamake-
salela yagai lokiya vaiho. Tamaku tamake-
salema yagai lokiya vaisayana kana yama
lamakaite vayi hisigetamahena hetitama mai
lokiya vaitama maiho. Hetitama lokiyaage
hutama maisayana Anumaya Kotina haisia
auava kava hugahae.

7 Anumaya Kotina haisia auava kavama
hisayana tafu-tagana-gamina ali kayone hu-
mateho. Ali kayone hu-matesayana tamahau
tamayamopafina tamahaino.

8 Manima tamahapauva kemo auava kavama
hisagenoma alama hisigetamahena tamakaya
Yisasi Kalaisife havitama tamakuama aminaya
yamoa afa ya kana ohugahigi alaga ayeno kasago
huteno helafi-lavigahie.

9 Alaga ayeno helafigahianagi nagoa
veanemoya ani augafa auava kavaamima
omalesigeya amaulaga haviya huno asu
humainea veanemoya nehaya augafa kava

nehuya Anumaya Kotima kefo yaamima aye
hami-talenea yafena ago amake-kanitenae.

10 Ani yafe nafunagana-gatama Anumaya Ko-
tia tamakaife ago ke huno huyogi-malenea ke-
mona atafa hisaya yafe tamakaya tamaya mukiki
hutama tamahapai-mainoa auava kavala hiho.
Tamakayama mani augafa kavama hisayana
asaga hu otavigahae.

11 Asaga hu otavigahayanagino tagaima tagu
tamema aligati-mainea kanoa, Anumayatimona
Yisasi Kalaisi, kumala agola hanege hanege
humainea kumate hai falesuna kamoa yaki-
malenesigeta hai faleta maigahune.

12 Ani yafe mukia kanafina tamaku tamake-
sama vaikalo hisua kea hugahue. Tamakaya ani
augafa yafena ago havitama kelamage kea ago
alitetama kanaleya hutama ani kemo akaveyale
heti-mainagi afaa mukia yupa tamahapaigahe

nehue.
13 Nehuanagi nagaya nagesa havuana kanale

kava huna mukia kanafina ofalinama ma nau-
gafaenema mainena nagoene tamaku tamakesa

vaikalo hugahe nehue.

14 Anumayatimoa Yisasi Kalaisia ago na-
hapaigena havi-mainogi aupa kanafi nagaya
falitena naugafa atalegahue.

15 Atalesugetama Naa huno mani kea tahapai-
mainea ke. hutama tamakesa havisayafene huna
tokiyaage aliya alina tamahanepauve.

16 Tagaya Yisasi Kalaisina tokiyaaene esia
avageaenema tamahapai-mainonana tagesafiti
havigu-nagu ke akave nemalona kea tamaha-
opainonagi tagaya alu aotage tokiya hale ya-

maa agaite hanegeta taulagafiti ageteta tama-
hanepaune.

17 E, Nefaa, Anumaya Kotia, agai agi alisaga
huno tokiya hale yamaama aminea kanafina
Anumaya Kotia tokiya hale yamaafi maineno
Yisasife mage huno hapaiye Mamona nagaila na-
haumanafi nahau-mainea nafanegina agaifena
aluya huno nenahaiya nafane maine. huno hu-

maineane. )
18 Tagaya Yisasiene Anumayamo agoyale main-

onageno ikapinagati age aino mani kea higeta
tagesafiti havi-mainone.

19 Haviteta tagaya Anumaya Koti amaune
vayamogami kemona tagupi maleta tametiti hu-
mainonanagi mani kemoa kani kana huno han-
ima kimainea yapina aye ha nele. Ani yafe mani
kehena tamakesa havi havi hutama mainegeno
aiha-lesia kanafina kola ali haleno Yisasina, nago
agia ehema ikate aye ha nelea Kkanefilagino
tamakaila tamakuafinaga falote hugahie.

20-21 Hagotetama ma yafe haviho. Nayona
nago kanomoa agaia agesafiti aunemena
laga huno Anumaya Koti avopina okaenegi
Anumaya Kotina Alu Aotage Avamuamoa agai
agupi efalegeno Anumaya Kotima hapaiya kea
hamapai-maineafe manima Anumaya Koti
avopima hanegeya amaunema laga nehaya
kea veamoya amakaiami amakuafitila huhaleya
nohae.

2

Havigeage vayamoya Yisasi anagamogami
amaku amakesa ali haviya nehae.

1 Anumaya Koti amaune vayala mainagi hav-
igeage amaune vayamoya veamogami amunopi
vayl hu-maineya havigea hu-maveli ha-maveli
hu-mainayanagiya ania huya tamakai amuno-
pitila hetiya maigahae. Maineya kesi kava
huya veala ali haviya hamaisaya havigeamia
nehuya amaku amamema miya huno aligati-
mainea Anumayamofena amakaveno huteteya
amakaiami amaku amamena ali haviya huga-

hae.
2 Amakaya amaugafa amakeya hamaye hisaya

yaamia maiya nehayanagiya mukia veamoya
aniama hisaya kavala ageteya akave maleya
kelamage kema hisaya kemona ali haviya hu-
talegahae.

3 Ani havigeage kema hu-maveliya vayamoya
monea age hamaye huya havigema lamahane-
paiya yateti monetamia lamaha-falegahayanagi
Anumaya Kotia kaiyekea hu-mateteno ali haviya
hu-mateno hanageke ya amamisia yamoa nay-
ona talo tala hu-malegeno aula ofaenegi aulaga
ageno amakava-maine.

4 Nayona nagoa ensole vayamoya Kkefo
kavama hagenoa Anumaya Kotia afaa amataleya
omainagi haniki-mainea kina nopi nofi hu-
mategeya mainayanagiya menia tusia haniki-
mainea komufi maineya kaiyekema hu-matesia
kanahe agava-mainae.

> Nayoma mainaya veamoya Anumaya Kotina
amakavenoma hutagenoa Anumaya Kotia afaa
amatalegeya omainagi tusia li amamigeno ani
limoa hogino ani veanea aye faluti-taleanagi
Noaa Kanale kavaage hiho. huno huhalenoma

nehia kanomona Anumaya Kotia ani kanoene
sevenia (7) anaga kanoaene amaugafa alikati-
maine.

6 Anumaya Kotia Sotomuene Komolaene
kaiyeke hu-mateteno ani tole ala kumatalana
ata  kae-sagaligeno tanefaage hu-mainegi
Anumaya Kotia ani ala kumatalapi mainaya
veamogamina anonaamia humategeya ali-
mainaya yafena meni kanafima havi kavama
maiya nehaya veamoya ageteya amakaima
kaiyekema humatesia yafena amakesa havisae.

7 Ani kumatela fatagoma huno nemaiya kanoa,
Lotie, mukia veamoya age hamaye huya ku-
mai nehaya yamona ageteno aipamoa havino
kanaage humainea kanomo augafa Anumaya
Kotia aligati-maine.

8E, anima fatago kavama nehia kanomoa mani
veamogami amunopi maineno amakayama kefo
kavama maiya nehaya kavala neageno mukia
kanafina ani kavaene kema haya kea havino
maineno Anumaya Koti kema ali haviyama
haya yafena fatago agu agesa hanegeno mainea
kanogino tusiya huno aipamoa agata aimaine.

9 Naa hu-maineanagino meni kanafina Anu-
maya Koti kema akave nemalaya veanelema
kana yama vayi hisigenoa Anumayamoa ani
kana yapitila ali amatalegahigi kefo kavama
nehaya veala ago neamakeanagino amakata
aisia yana amamiteno ala kaiyekema hu-matesia
kanahe amatafa hu-lineno amakava maine.

10 Ani veanemoya amaugafa age hamaye huya
kumai he yaamimoa oniyaage hamaigeya tusia
veganokano kava nehae. Amakaiami amaugafa

aliya haiteya kolia ohuya ikapinaga uhagote
mainaya ensole vayafena kamuge hatageya vai
neamatae.

11 Vai neamatayanagi kefo kavama nehaya
veamogami tokiyaamia ani ensole vayamogami
tokiyaamimoa  amakaseya  mainayanagiya
Anumayamo aulagafina kefo kavama nehaya
vayafena kaiyekea hu-mateya kamugea vai-
mateya nohae.

12 Ohunagi mani havigeage kema hu-mave-
neliya vayamoya yaga kafamoma hia kava huya
amaku amakesa omale vayalagiya amaugafa
age hamaye hisaya kavaage nehaya vayamoya
hamaesageya falisaya yafe itaamimoya amate-
nae. Agelama ohunaya yafena kamuge hatageya
val neamateya havi kavala nehayanagi anima
amakaiami nehaya kavamo hamaesigeya faliga-
hae.

13 Havi kavaage nehayanagino anonaamia
amakaila alino haviya hu-mategahie. Yagema lea
yapi alitalu huya maineya havili neneya hagi-
fali kema hatagaya yafe muse nehuya tamakai
amunopi emaineya Kkavela nenageno amau-
gafalegatila kanomanaamimoa tusi ya nehigeya
tamakai tamakia ali haviya nehae.

14 Mukia kanafina amaulagamoa aneyagale-
gageya vigeya kumai hesaya amakesa haviteya
kefo kava hisaya yaamia oatalenae. Yisas-
ife haviya amaku amamena ali lokiya ovaiya
mainaya veamogamina amavayu huya Kefo kava
hiho. huya nehae. Alu kanomo yate age hamaye
nehuya amaku amakesa havige havige nehae.

15 Fatago hu-mainea katema visaya yafena



2 Pita 2:16 viii 2 Pita 2:20

amakaveno huteteya afai heya mainae. Palamu
nafanea Peoma humainea kavamo aiyaka ne-
mayae. Ani kanoa Palamue kefo kavaage huteno
mone alisia yafe aluya huno nehaiya kanoe.

16 Palamua kefo kavama maino nehia yafe
nagola hosi kana afua, tokimoe, kea nohia
afugino veamoyama nehaya kava huno age aino

Palamuna aifonafo kavama maino hia kavafe ke-
amakino kamaa maleno tiletene. .
17 Ani havigeage kavama nehaya vayala tim-

oma komufima omalenea komumoma hia kava
huya mainae. Ala yasimoa siama alino aye

hagagi-talea kava hugahae. Anumaya Kotia
hanimaage humainea kumapi hu-matesigeya
umaisayafe ani kumala talo tala hu-mategeno

hane. _ ]
18 Ani veamoya amaugafa aliya haisaya kea

afa keyagaage nehuya Yisasina amakua meni
kanoama amiteya havi auava kavala agoma
atalenaya veamogamina amavayu huya amaipa
ayeya Tamaugafa age lamahaye hutama kumai

he yana hiho. huya amavayu huya havi kapina
neamatae. . .
19 Anima havigeage kavama humave-neliya

vayamoya mage nehae Mukiama tamahaisia
yamaagela afaa maitama hiho. huya ne-
hayanagi amakayama kefo kavaamia atalesaya
amakesa nehaviyanagi amakuamoa augafa haga
neyafekeya higeya noatalae. Ani yamoa nofimo
alino haya ki-matenea augafa kava maino higeya
ani kefo kavala eteya maiya nehae.

20 Nagoa veamoya Yisasi Kalaisia tagu
tamema aligati-mainea kanomofena haviteya ma
mopalema kasalino haviya hulavisia yana ago

atalenayanagi nagoene eteya ani havi kavama
hisagenoa ani yamoa nofi hu-matesigeya
aniageya maiya hugahae. Hagoteya ani augafa
kavama hayana havi yapi mainayanagiya
haenagaa ani kavakeyama maiya hisayana
nagoene nagoene havi yatafapi agola maigahae.

21 Anumaya Koti kamoa fatago humainea
kafema ohavinaleasina afaa kanale haleasinagi
alu aotage kea agoma haviteya eteya amakaven-
oma hutayana tusiya huya havi kava maiya

nehae. _
22 Amakaya ani kavama haya yafena Anumaya

Koti avopina mage huya kae-malenayane

Kalamoa mua vali-taleteno eteno ani mua yogino
nene. Afumoa tina faletenoagi eteno ha-
pafina viayamo hapa negalie. huya hu-
mainayane.

3

Tamage huno Yisasia eteno egahie.

1 Nahau-mainea nafunagana-gatama anilema
molia kea menia kaena nelamamue. Nayona
kae-malenoa avopiene mani avoma nelamamua
avopienena tamakuamofe aligafa huna tamake-
samoa aihagalo hinagetama fatago kema hav-
isayafene huna mani avona kaena nelamamue.

2 Anumaya Koti amaune vayamoya hae-
nagama vayi hisiafene huya humainaya kene
taugafa aligati-mainea Anumayatimo avayafiti
Aposolo vayatamimo-gamina hamapai-mainea
kahegi kene haviho. Mani kea ago hagetama

havi-mainaya kehe tamakesa ali hao hutama
havisae.

3Hagotetama tamakaya ma kea havilama hiho.
Mukia yama hano hugahema atupa kanama
esigeya Yisasima egahema humainea kanahena
nagoa veamoya hu-haviya hu neateya amaka-
iami amaugafa age hamaye hisaya yatega akave
nemaleya mage huya hugahae.

4Yisasia Etena egahue. hunoma hu-maineana
hanate maine? Eteno nomegi. Anumaya Kotia
ehema ma mopama taloma hu-malenelegatila to-
totimoya maime neeya fali-mainaya augafa kava
huno haneanagita menia ania huta mainonagi
mukia yana aniageya huno hane. huya hugahae.

> Ehe kanafima Anumaya Kotia agaia hu-

malenea kealeti ikana ali falote huteno tina
eteno nealino mopa talo hu-malene.

6 Ani limoa mani mopafiti eteno tusia li vayi
huno hogiteno mopamona ago alino fanane hu-

talene. _ . _
7 Fanane hu-taleanagi ani Anumaya Koti

kemokeya menima hanea ikamoene mopamoene
Anumaya Kotima ala kaiyeke hunatesia kanahe
agava mainaanagino ani yupama atamoma
me leno anasagalisigeno Anumaya Kotia
kefo kavama nehaya veanea kaiyekema hu-
matesigeya haniki-mainea kumapi tegelege
nehisia atafi agola umaigahae.

8 Nahau-mainea nafunagana-gatama mani ke-
moa tamakela okanino. Anumayatimoa maa
huno agesa nehavie Nagoke yupa kanoamoa
vani tausania (1,000) kafu kana humaine. Nagi
vani tausania (1,000) kafumoa nagoke yupa

kanoa kana huno nagoke avamete humainae.
huno agesa nehavie.

9 Anumayatimoa nagoa veamoya maiya ne-
haya augafa kava huno vase vase huno hu
lokiyama vai-malenea kemotela aliyana noalie.
huta nehunagi agaya tagaife agesa nehavino
Nagoa veala haniki-mainea yapi tegelege nehia
atafina ovisae. huno agesa nehavino Mukiamo-
gatama tamakua aiyahae hutama maiho. huno
tagaifena ako huno tagava maine.

Ma mopaene ikaene fanane hugahie.

10 Tagava maineanagi Anumayatimoma
enunofena musufa yatema nevaya kava huno
egahie. Anima esia yupa ikamoa ala agegefa
neaino fanane hinageno mukia yana atamo
teno fanane hugahie. Ma mopaene mukiama
mopalema talo hu-malegeno hanea yaenena
atamo teno fanane hugahie.

11 Ani yayagama fanane hisia yafena menia
tamakaya hana augafa kava hutama maiga-
hae? Alu aotage veane mainetama kefo kavala
ohutama Anumaya Koti auava kavaage akave

maleho. ) _
12 Anumaya Koti kanahe agava mainetama

Aupaa vayi hisie. hutama nehutama anagatami-
mogamina amaku amakesa aliho. Anima vayi
hisia kanafina ikamoa ata leno fanane hisigeno
mukia yana tesagalino yeye huteno ti kana
hugahie.

13 Naa hugahagi Anumaya Kotia ago hu lokiya
vaino mage huno humaine Ani ikaene mopaene
hanoma hisiana haegafa ikaene mopaene talo

hisugeya fatago amaku amakesaene veaneage
anilela maigahae. huno humaine. Ani yama
falote hisiafe tagaya muse hisune.

Taugafa kava huta maineta Yisasife agava
maisune.
14 Nahau-mainea nafunagana-gatama
tamakaya ani yafema agava mainenutamahena
tamaya mukiki hutama Anumayamo aufi nagoa

kefo kavala ohutama ako hutama mainetama
agaiene tamakuamoa falu nehinagetama maiho.

15 Anumayatimoa tagu tamema aligatisia yafe
tagava maineno ako huno nelate. hutama
tamakesa havi havi hutama maiho. Anumaya
Kotia Polona tahau-mainea nelafuna kanale agu
agesa amigeno ania huno nagayama hua kava
huno avopina kae-malene.

16 Poloa mani kea Yisasima eteno esia yafe
huno mukiama kae-malenea avopina ania huno
kaeno tamahapai-maine. Nagoa agaiama kae-
malenea avopina havilama huta ohavisuna au-
gafa ke hanegeya ani kema haviyama hatayo
hataya nehaya veanene havilama nohaya kene
mukiama Anumaya Koti avopima kae-malenaya
kene aliya aiyahae huya hu haviya huya neata-
leya alu kate kate nevae. Naa augafa kavama ne-
haya yafena haniki-mainea kumapima tegelege
nehia atafi agola ugahae.

17 Naa hu-maineafe tamakaya nahau-mainea
nafunagana-gatama haenagama vayi hisia
yafena ago havimainagi kayetama maiho.
Havigu kahegi kema aliya neatagayaya
veanemoya havige huya tamakaila ali haviya

hu-lamatesageno tamametitimoa tokiyaage huno
fatago ohuyafenagi tamakaya kayeho.

18 Tamakai tamagu tamamema aligati-mainea
kanoa, Yisasi Kalaisifena, ago havimainagi agaia
kayone yamaafi mainetama nagoene kayonema
hisaya yana alitetama Kalaisife tamakesa havi

havi hutama havilama hutetama ko hiho. Anu-
maya Kotina alu aotage tokiya hale yamaamoa

meniene haenagaaene agola akaiafikeya mukia
kanafina hanege hanege huno hanesigeta tagaya
mukia kanafina agai agia alisaga huge huge huta
maisune. Tamage.

Kenia male hano hie.

Nagaini nagia Pitanae.

